
هەرچەندە ئەم وەرزە نەریمان خدری گۆڵپارێز ریزی یانەی 
هەولێری جێهێشت بەهۆی یاری پێنەكردنی لە ریزی یانەكە 
و بۆ یاریكردنیش������ی لە خولی عێراقی بە گرێبەس������تێكی 
130ملیۆن دیناری پەیوەندی بە ریزی یانەی زاخۆوە كرد، 
بەڵام بەهۆی كێشەكانی لەگەڵ یانەی زاخۆ و بەشداری 
كردنی لە چەند یارییەك لە خولەكە نەریمان و یانەی زاخۆ 
رێك نەكەوتن بەهۆكاری جیاواز لە ئێستاش������دا نەریمان بە 
تەواوی مافی گواستنەوەی لە یانەی زاخۆ وەرگرتووە و 
چەندین یانەش پەیوەندیی������ان پێوە كردووە بۆ ئەوەی یاری 
لە ریزی یانەكانیان بكات؟ لە بارەی هۆكاری جێهێشتنی 
ریزی یانەی زاخ������ۆ نەریمان بۆ گۆڤاری گوڵان گوتی: 
»من پەیوەندیم بە یانەی زاخۆ كردو لەگەڵیان رێككەوتووم 
بۆ ماوەی یەك وەرز لەگەڵ یانەكە بم و بڕی 130ملیۆن 
دینار گرێبەس������تەكەم بێت، بەڵام بەداخەوە ئەو یانەیە هیچ 
مافێكی منی نەدا كە دەبوایە بڕی 65ملیۆنم پێ بدەن لە 
بەرامب������ەر یەك قۆناغ یاری كردن، بەڵام ئەوان تەنیا بڕی 
پێنج ملیۆن دیناریان پ������ێ داوم، ئەوەش مافی خۆم نییە 

زۆر زیاتریان لێم خواردووە«.
لە بارەی تۆماركردنی سكاڵاش لەسەر یانەی زاخۆ 
نەریمان گوتی: »نەخێر بەنیازی ئەوە نیم س������كاڵا 
تۆم������ار بكەم، چونكە هیچم لەگەڵ یانەی زاخۆ 
نەماوە، ئەوان بە فەرمی دەستبەرداری من بوون 
و لەو پارەیەش خ������ۆش بووم كە لای ئەوان مابوو 
كە بڕی 60ملیۆن دینارە، چونكە دەزانم پێم نادەن، 

بۆیە نامەوێ خۆم ماندوو بكەم.
لەب������ارەی هاتنی گرێبەس������تی دیكەش بۆ ئەوەی 
یارییان بۆ ب������كات، ناوبراو گوتی: »چەند یانەیەك 
پەیوەندییان كردووە بۆ ئەوەی یارییان بۆ بكەم، بەڵام 
تەنیا بە مووچە نەك گرێبەس������ت، منیش تاكو ئێستا 
من چاوەڕێم و هیچ بڕیارێك لەسەر چارەنووسی خۆم 
نادەم، تازە لەگ������ەڵ یانەی زاخۆ بە تەواوی كۆتاییم 
هاتووە، ب������ەڵام یانەی زاخۆش ب������ێ بەڵێن دەرچوون 

لەگەڵ من، چونكە مافەكەیان پێ نەدام .

نەریمان خدر و یانەی 
زاخۆ دەستیان لەیەكتری 

بەردا

هەر چەندە ئەم وەرزە یانەی دهۆك لە پێش������ەنگی یانەكانی 
خولی باسكەی عێراقی هات بە هۆی بە دەستهێنانی ئەنجامی 
شایستە بە پشتبەستن بە چەندین یاریزانی پیشەگەری بیانی 
و ناوەخۆی عێراقی، بەڵام قەیرانی داراییەی تووش������ی یانەكە 
بوو، جگە لەوەش یانەكە خاوەن دەس������تەیەكی راهێنەری بەهێز 
بوو لەس������ەر ئاس������تی عێراق، بەڵام دوای ئەو قەیرانە داراییە 
یانەی دهۆك زیاتر دووچاری رووخان بوو، هەروەها دەس������تەی 
كارگێڕیی تیپەكە چالاكییەكانیان راگرت، بۆیە بەرپرس������انی 
شارەكە تەنیا بەڵێنی هاوكاریكردنی تیپی تۆپی پێی یانەكەیان 
داوە و ه������اوكاری هی������چ تیپێك دیكەی یانەك������ە ناكەن، بۆیە 
كاربەدەستانی یانەی دهۆك لە خولی باسكەی نایابی عێراقی 
پاشەكشەكردنیان پێباش������تر بوو. لەم بارەشەوە محەمەد عەلی 
لە یان������ەی دهۆك بۆ گۆڤاری گوڵان گوتی: »ئێمە بەهۆی 
ئەو قەیرانە داراییەی كە ئەمس������اڵ دووچارمان هاتبوو، بۆیە 

هەفت������ەی راب������ردوو چالاكییەكانمان راگرت، 
بەڵام پارێ������زگاری دهۆك بەڵێن������ی هاوكاری 

بە ئێمەی داوە ب������ۆ بەردەوامبوون لە خولەكانی 
كوردس������تان و عێراق، كەچی بۆ خولی باس������كە 

دوای كۆبوونەوەمان لەگ������ەڵ ئەنجومەنی پارێزگای 
ده������ۆك گەیش������تینە ئەوەی ك������ە ناتوانین 
بەش������داری خولی باس������كەی نایابی عێراق 
بكەین، چونكە ئەوان بە ئێمەیان گوتووە كە 

تەنیا ه������اوكاری تیپەكانی تۆپی پێی دەك������ەن، بۆیە ناتوانین 
بەش������داری خولی باس������كەی عێراق بكەین«، گوتیشی: »بە 
فەرمی نووس������راوێكمان كردووە بۆ یەكێتی������ی ناوەندی تۆپی 
باسكەی عێراق بۆ ئاگاداركردنی ئەوان كە بەهۆی ئەو قەیرانە 
داراییەی تووش������ی ئێمە هاتووە ناتوانین بەشداری یارییەكانی 

خولی عێراقی بكەین.

بەمەبەستی بەهێزكردنی ریزی پێكهاتەی یانەكەی و بەدەستهێنانی 
ئەنجامی شایستەتر لە یارییەكانی قۆناغی دووەمی خولی نایابی 
یانەكانی كوردس������تان و كێبڕكێ لەسەر پلەكانی پێشەوەی خولەكە 
و بەردەوامبوون بۆ بەدەس������تهێنانی ئەنجامی باشتر لە یارییەكانی 
داهاتوو، دەس������تەی كارگێڕیی یانەی نەورۆز هەریەك لە یاریزانان 
)كەی������وان محەمەد و مادۆمالیكی پیش������ەگەری س������ەنگیالی( 
هێناوەتە ریزی یانەكەی و لەس������ەرەتای دەس������تپێكی یارییەكانی 
قۆناغی دووەم ئەم یاریزانانە بە درێسی یانەی نەورۆز دەردەكەون. 
لەبارەی جێهێش������تنی ریزی یانەی ش������ێروانە و پەیوەندیكردنیان بە 
یان������ەی نەورۆز، كەی������وان محەمەد بۆ گۆڤ������اری گوڵان گوتی: 
»ئێمە ئ������ەم وەرزە چووبووین������ە ریزی یانەی ش������ێروانە بەهیوای 
ئەوە بووی������ن بتوانین ئەنجامی باش بۆ یانەكە بەدەس������ت بهێنین، 
بەڵام نەگونجاین لەگەڵ یانەی ش������ێروانە، بۆیە ریزی یانەكەمان 

جێهێش������ت، ئەم یانەش بۆ یاریزانانی دەرەوە هەندێك سەختە، جگە 
لەمنیش یاریزانی پیشەگەری سەنیگالی مادۆش ریزی یانەكەی 
جێهێشتووە و هەردووكمان بەیەكەوە بۆ ماوەی نیو وەرز بۆ قۆناغی 
دووەم پەیوەندیم������ان بە یانەی ن������ەورۆزەوە كردووە، بەهیوای ئەوەین 
بتوانین ئاس������تی یانەی نەورۆز زیاتر بەرەو پێش ببەین و خزمەتی 
یانەكە بكەین.  ئەوەش������ی خس������تەڕوو كە بڕی گرێبەستی مادۆ 
مالیك 11ملیۆن و خۆیش������ی 4ملیۆن دین������ارە لەگەڵ مووچەی 
مانگانە، گوتیشی: »دەس������تەی كارگێڕیی یانەی شێروانە زۆر 
تون������دن لەگەڵ یاریزانانی دەرەوەی ش������اری كەلار، بۆیە نەك ئێمە 
زۆربەی یاریزانەكانی دیكەش لەگەڵ یانەكە ئاس������وودە نین، جگە 
لەمەش یانەكە نە شوێنی نانخواردنی هەبوو، نە شوێنی نووستن، 
ئەوەش چۆن دەبێت بۆ یاریزانێك كە لە دەرەوە هاتبێت بۆ یانەیەكی 

ئەو شارە یاری بكات؟«

باسكەی دهۆك بەشداری یارییەكانی 
داهاتووی خولی عێراق ناكات

نەورۆز بۆ قۆناغی دووەم خۆی بەهێز دەكات

كریستیانۆ رۆناڵدۆ باشترین 
یاریزان و یواكیم لۆف 

باشترین راهێنەر

2014
خەڵاتەكانی فیفا بۆ ساڵی 

لە هۆڵی كۆنگریس هاوس������ی ش������اری زیۆریخ لە وڵاتی سویس������را ئاهەنگی س������اڵانەی یەكێتی تۆپی پێی جیهانی )فیفا( بۆ 
دەستنیش������انكردنی باشترینەكانی ساڵی 2014 بەڕێوەچوو. بەئامادەبوونی 1100 كەسایەتی وەرزشی و پەخشی راستەوخۆ بۆ 190 
وڵات ئاهەنگەكە دەستی پێكرد كە راگەیاندكاری بەریتانی كایت ئیبدۆ پێشكەشی كرد، لە سەرەتا جۆزیف سیپ پلاتەر وتەیەكی 
پێش������كەش كرد و تیایدا دووپاتیكرەوە كەتۆپی پێ گەلانی جیهان كۆدەكاتەوە و هاوس������ۆزی فیفای لەگەڵ رۆژنامەنووسان دەڕبڕی 
بەهۆی كارە تیرۆرستیەكەی رۆژنامەی چارلی ئیبدۆ، هەروەها سوپاسی ئەستێرەكانی تۆپی پێی جیهانی كرد بۆ بەشداریكردنیان 

لە هەڵمەتی بەرەنگاربوونەوەی نەخۆشی ئیبۆلا .

* پێكهاتەی نمونەیی 2014
2400 یاریزانی پیشەگەر بەشدارییان لە دەست نیشانكردنی 
باش������ترین پێكهاتەی نموونەیی 2014 كرد و پێكهاتەكەش بەم 

شێوەیە بوو :
گۆڵپارێز : مانوێل نۆیەر )ئەڵمانیا(

بەرگری : فیلیپ لام )ئەڵمانیا( تیاگۆ س������یلڤا )بەرازیل( 
دێڤید لویز )بەرازیل( سێرجیۆ رامۆس )ئیسپانیا(

ناوەڕاس������ت : تۆنی ك������رۆس )ئەڵمانیا( ئەندرێس ئەنێس������تا 
)ئیسپانیا( ئەنخیل دی ماریا )ئەرژەنتین(

هێرش������بەر : لیۆنیل میسی )ئەرژەنتین( كریستیانۆ رۆناڵدۆ 
)پورتوگال( ئاریان رۆبن )هۆڵەندا(

* خەڵاتی سەرۆكی فیفا :
ئەم خەڵاتە درا بە رۆژنامەنووسی ژاپۆنی هیرۆشی كاگاوا 
تەمەن 90 س������اڵ كەزیاتر لە 50 س������اڵە روماڵی یارییەكانی 
مۆندیال������ی كردووە و لە مۆندیالی بەرازیل 2014 بەتەمەنترین 

رۆژنامەنووس بوو .
* خەڵاتی یاری پاك :

ئەم خەڵاتە درا بە خۆبەخش������ەكانی یاری������گاكان بەتایبەتی 
ئەوانەی لەمۆندیالی 2014 وەك خۆبەخش كاریان كردووە .

* خەڵاتی بۆشكاش بۆ جوانترین گۆڵ :
لە رێگای ماڵپەری فیفاوە 3.3 ملیۆن كەس بەشدارییان لە 

دەستنیشانكردنی جوانترین گۆڵ بۆ ساڵی 2014 :
1- خامیس رۆدریگز لە كۆلۆمبیا 42% دەنگەكانی بەدەست 

هێنا.
2- كچە یاریزان س������تیڤانی رۆش 33% دەنگەكانی بەدەست 

هێنا.
3- رۆبن ڤان پێرس������ی لە هۆڵەندا 11% دەنگەكانی بەدەست 

هێنا.
* خەڵاتی باشترین راهێنەر بۆ تیپەكانی ئافرەتان :

بۆ ئەم خەڵاتە 147 راهێنەری هەڵبژاردەی نیشتمانی و 145 
كاپتنی هەڵبژاردەی نیشتمانی و 90 رۆژنامەنووسی وەرزشی 

بەشدارییان تێدا كردو ئەنجامەكەش بەم شێوەیە بوو :
1- رالف كیلەرمان راهێنەری یانەی ڤۆلفسبۆرگی ئەڵمانی 

17.06% دەنگەكانی بەدەست هێنا.
2- مارین مینیرت راهێنەری هەڵبژاردەی ئافرەتانی لاوانی 

ئەڵمانیا 13.16% دەنگەكانی بەدەست هێنا.
3- نۆریۆ ساساكی راهێنەری هەڵبژاردەی ئافرەتانی ژاپۆن 

13.06% دەنگەكانی بەدەست هێنا.

*خەڵاتی باشترین كچە یاریزانی جیهان :
بۆ ئەم خەڵاتە 148 راهێنەری هەڵبژاردەی نیشتمانی و 146 
كاپتنی هەڵبژاردەی نیشتمانی و 90 رۆژنامەنووسی وەرزشی 

بەشدارییان تێدا كرد وئەنجامەكەش بەم شێوەیە بوو :
1- نادین كیسلەر كچەیاریزانی هەڵبژاردەی ئەڵمانیا %17.52 

دەنگەكانی بەدەست هێنا
2- مارت������ا كچەیاریزان������ی هەڵب������ژاردەی بەرازیل %14.16 

دەنگەكانی بەدەست هێنا
3- ئابی وامباخ كچەیاریزانی هەڵبژاردەی ئەمریكا %13.33 

دەنگەكانی بەدەست هێنا
* خەڵاتی باشترین راهێنەری جیهان :

بۆ ئەم خەڵاتە 181 راهێنەری هەڵبژاردەی نیشتمانی و 182 
كاپتنی هەڵبژاردەی نیشتمانی و 181 رۆژنامەنووسی وەرزشی 

بەشدارییان تێدا كرد و ئەنجامەكەش بەم شێوەیە بوو :
1- یواكیم لۆف راهێنەری هەڵب������ژاردەی ئەڵمانیا %36.23 

دەنگەكانی بەدەست هێنا
2- كارلۆ ئەنچیلۆتی راهێنەری یانەی ریال مەدرید %22.06 

دەنگەكانی بەدەست هێنا
3- دییگۆ س������یمیۆنی راهێنەری یانەی ئەتلەتیكۆ مەدرید 

19.02% دەنگەكانی بەدەست هێنا
* خەڵاتی باشترین یاریزانی جیهان )بالۆن دۆر( :

بۆ س������اڵ پێنجەمە ئەم خەڵاتە بەهاوبەش������ی لە نێوان فیفا و 
گۆڤاری فرانس فوتبۆڵەوە پێشكەش دەكرێت،

بۆ ئەم خەڵاتە 181 راهێنەری هەڵبژاردەی نیشتمانی و 182 
كاپتنی هەڵبژاردەی نیشتمانی و 181 رۆژنامەنووسی وەرزشی 

بەشدارییان تێدا كرد و ئەنجامەكەش بەم شێوەیە بوو :
1- كریس������تیانۆ رۆنالدۆ لە هەڵبژاردەی پورتوگال %37.66 

دەنگەكانی بەدەست هێنا
2- لیۆنی������ل میس������ی لەهەڵب������ژاردەی ئەرژەنتین %15.76 

دەنگەكانی بەدەست هێنا
3- مانوێل نۆیەر لەهەڵبژاردەی ئەڵمانیا 15.72% دەنگەكانی 

بەدەست هێنا
جێگای ئاماژە پێكردنە لەس������اڵی 2008 وە هەردوو یاریزان 
میس������ی و كریستیانۆ ئەم خەڵاتەیان كۆنتڕۆڵ كردووە، میسی 
لەس������اڵانی 2009 و 2010 و 2011 و 2012 بەدەستی هێناوە 
و كریستیانۆ لە س������اڵانی 2008 و 2013 و 2014 بەدەستی 

هێناوە .

زش
وەر

75 ژمارە )1010(  2015/1/19


